
Siusinaartumik suliunnaarnersiutit kiisalu sulinermi ajoquserneq pillugu
aningaasanut taartisiat siusinaartumik suliunnaarnersiutisianit
ilanngaataasarneri pillugit § 37 naapertorlugu apeqqummut nr. 2018 — 21-mut
akissut.

Qujanaq apeqqutinut

1. Inatsit suna tunngavigalugu sulinermi ajoquserneq pissutigalugu aningaasat
taartisiat siusinaartumik suliunnaarnersiutiniit ilanngaataasarpat?

Siusinaartumik pensionisiat pillugit Inatsisartut inatsisaanni nr. 40, 9. december 2015-
imeersumi siusinaartumik suliunnaarnersiutit aalajangersarneqarput.

Siusinaartumik suliunnaarnersiutit pillugit aagqgissuusseqqginnermi siusinaartumik
suliunnaarnersiutit siusinaartumik suliunnaarnersiutillip saniatigut isertitaqarnerani
naatsorsuutigalugit appariartuaartitsinissamut killiliussat annertuumik
allannguuteqartinneqarput. Tamanna pineqgartup suliagalernermigut, innuttaasoq
pineqartoq ilaatigut sulisinnaassusegaruni iluaqutissanik angusagarsinnaanissaanut
pissuteqarpog. Peqatigitillugu isumaqarpoq, innuttaasut,
soraarnerussutisiagalernissaminnut ileqgaarsimasut, siusinnerusumut naleqgiullugu
annikinnerujussuarmik ilanngaaffigineqartalernerat.

Pingaartumik akunnattumik appasissunillu siusinaartumik suliunnaarnersiutillit sulinermit
imaluunniit nammineq soraarnerussutisianut ileqgaakkanit saniatigut isertitallit
appasinnerujussuarmik ilanngaavigineqartarput.

Siusinaartumik suliunnaarnersiutit siusinaartumik suliunnaarnersiutillip isertitai atuuttut
naapertorlugit naatsorsorneqgartarput, Procenti aaqqiissutissaqg aamma maannakkorpiaq
aningaasarsiat pillugit Inatsisartut inatsisaat nr. 9, 1. juni 2017-imeersoq naapertorlugu.
Isertitanut atuuttunut ilaapput isertitat akileraaruteqaataasussat tamarmik, matuma
ataani aamma sulinermi ajoqusernermut ingerlaavartumik taarsiivigineqartarnerit,
ataasiartumilli aningaasat pissarsiat akileraaruteqaataasussaanngillat. Siusinaartumik
suliunnaarnersiutit naatsorsornegarnerannut sulinermi ajoqusernermut
taarsiiviginninnerit isertitatut tunngaviusutut ilaassanerannut, taamaasilluni
apeqqutaapput, taakku ataasiartumik tunniussaanersut imaluunniit ingerlaavartumik
taarsiivigineqartarnerunersut. Qulaani taaneqartutut 2015-imi aaqgissuusseqginnikkut
appaasarneq siusinnerusumut sanilliullugu malunnartumik annikillinegarsimavog.

2. Sulinermut atatillugu ajoqusernermi sillimmasiisarfimmiit taartisiat inummut
ajoqusersimasumut aningaasatigut ajoqutaasussanngortinneqarsimappaat,
imaluunniit iluaqutaasussaangaluarpaat?

Sulinermi ajoqusernermi taarsiiviginnittarnerup siunertaraa innuttaasup pineqartup
sulisinnaajunnaarneranut taamaasillunilu innuttaasup isertitassaraluinik annaasaanik
taarsiiviginissaa. Taamaasilluni sulinermi ajoqusernermi taarsiiviginninneq innuttaasup
pilersuisinnaaneranut tunngavianut tapersiissaaq. Taamaasilluni sulinermi
ajoqusernermi taarsiiviginnittarnerit innuttaasumut, sulinermi ajoqusernermik
eqgorneqartumut iluaqutissatut ersarissumik eqqarsaatigineqarput.

3. Sulinermi ajoqusernermut atatillugu taartisiat inummut aningaasatigut
iluaqutaanissaat Naalakkersuisut ganoq isumaqarfigaat?

Apeqqut 2-mut akissummut innersuussisoqarpog.

Inussiarnersumik inuulluagqusillunga
Med venlig hilsen

